Læsi og lestrarnám – 17. apríl – GBK

Breskt myndband um læsiskennslu:

· Óþarfi að ljósrita endalaust verkefni ofan í nemendur.

· Shared Reading: Kennarinn les úr stórbók fyrir nemendur og ræðir við þá um leið.

· Kennarinn kennir nemendunum hugtök eins og titilsíða, forsíða, o.fl.

· Kennari og nemendur semja saman texta á flettitöflu og síðan leiðrétta þeir textann í sameiningu og bæta hann.

· Rætt um sögu: Kennarinn er búinn að gera reiti á flettitöfluna, í einum reit er  titillinn “aðalpersónur” í öðrum “umhverfið” o.s.frv.

· Líma miða yfir ákveðin orð, nemendur giska á falda orðið út frá samhenginu og þannig lesa þeir textann sem heild. Úr þessu verður skemmtilegur leikur.

· Kennarinn fer með breytta útgáfu af ljóðinu Humpty Dumpty og sleppir svo úr orði en nemendur giska á orðið. T.d. “Humpty Dumpty went for a walk, Annie came and wanted to …” og allir krakkarnir giskuðu á “talk”. Þarna er verið að vinna með forspá/forsögn.

· Verið að vinna með tengsl stafatáknanna og hljóða. Kennarinn segir sögu af vélmenni sem talar ekki í samfelldum orðum heldur hljóðum. Nemendur tengja hljóðin saman í orð.

· Guided Reading: Kennarinn vinnur með litlum hóp nemenda og kennir þeim lestraraðferðir.

· Kennarinn er með texta á flettitöflu og leiðréttir og bætir með nemendum. Rangt orð var í textanum og þá gerði kennarinn skrykkjótta rauða línu undir orðið – þetta þekkja börn úr leiðréttingarforritum í tölvum.

· Gífurlega mikið hrósað. Kennarinn passar að allir séu virkir og lætur alla í hópnum tjá sig og taka þátt.

· Texti án greinarmerkja á flettitöflu. Kennarinn prófar að setja punkt á rangan stað, á eftir “og” og síðan bað hann nemendur að lesa textann upphátt með þeim. Nemendurnir fundu strax að það passaði engan veginn að hafa punktinn þarna og gátu leiðrétt. Þarna var verið að kenna nemendum aðferð til að leiðrétta eigin greinarmerkjasetningu.

· Þegar nemendur ljúka við verkefni eru teknar 10 mínútur í lok tímans/dagsins til að allir nemendur ræði saman og taki saman það sem gert var.

· Lesin ákveðin saga fyrir börnin, t.d. Litla gula hænan. Síðan semja nemendur með kennaranum sögu sem er “öfug” við Litlu gulu hænuna, finna allt sem er gjörólíkt, t.d. aðalpersónan doppóttur hundur í stað hænu, sagan gerist á geimskipi í stað bóndabæjar.

· Eftir að bekkurinn hefur lesið saman sögu þá ræða nemendur um hvað þeir halda að aðalpersónan sé gömul, út frá lýsingum á henni, út frá málfari hennar o.s.frv.

Kenna börnum að vinna sjálfstætt:

· Þegar bekknum er skipt í hópa og allir eru að vinna. Á hverju borði er skilti með ýmist “we are working with the teacher” eða “we are working by ourselves”.

· Notuð þrenns konar ljós

· grænt: kennarinn er að vinna með þeim hóp

· gult: kennarinn kemur næst til þess hóps

· rautt: þessi hópur er ekki næstur og á helst ekki að trufla kennarann.

· Task Management Board: Þegar nemendur hafa lokið verkefni skila þeir því í sérstakan bakka og gá svo á Task Man. Board til að sjá hvað þeir eigi að gera næst.

· Unnið með sögu: Fyrst er bókin skoðuð, notuð forsögn og síðan er unnið með erfið orð. Loks lesa nemendur sjálfir.

Uppskrift að ævintýri:

· Mynd af hræriskál sem var merkt “ævintýri” og eftirfarandi hugtök voru merktir á skeiðar í kring:

· Umhverfið.

· Góðar persónur.

· Vondar persónur.

· Viðfangsefni.

· Ferlið.

· Endir.

Unnið með sögupersónur:

· Hver nemandi fær blað með tveimur talblöðrum og eftirfarandi fyrirmæli:

· Veldu persónu úr bók. Hugsaðu upp spurningu sem þú vilt spyrja hana og skrifaðu spurninguna í talblöðruna fyrir neðan.

· Annar nemandi fær síðan spurninguna í hendur og á að svara henni á talblöðru fyrir neðan á blaðinu.

